[image: image1.wmf] 


CENTRALNA  BANKA                         ЦЕНТРАЛНА  БАНКА

 BOSNE I  HERCEGOVINE                               БОСНЕ И ХЕРЦЕГОВИНЕ 

Služba za odnose s javnošću

Sarajevo, 29. siječnja/januara 2013. godine

Br: 110-22-1-173-5/14
N/p: Siniša Vukelić, Capital.ba
Predmet: Odgovor na upit
Odluke o upravljanju deviznim rezervama Centralne banke Bosne i Hercegovine (CBBiH) donose se na tri nivoa i to na 

a) strateškom nivou – Upravno vijeće Centralne banke Bosne i Hercegovine,

b) taktičkim nivou – Investicioni komitet Centralne banke Bosne i Hercegovine, i
c) operativnom nivou – organizacioni oblici Centralne banke Bosne i Hercegovine nadležni za poslove bankarstva, upravljanja rizicima, monitoringa i analiza

Na strateškom nivou Upravno vijeće CBBiH utvrđuje smjernice kojima se određuje tip i nivo rizika koji je CBBiH spremna da preuzme, uspostavlja ograničenja rizika i ovlaštenja rukovodne strukture CBBiH za odlučivanje.  

Na taktičkom nivou Investicioni komitet Centralne banke Bosne i Hercegovine djeluje u okviru smjernica koje je usvojilo Upravno vijeće i donosi operativna pravila za investiranje. Investicioni komitet može, ako smatra da uslovi to opravdavaju, postupati opreznije nego što je to dozvoljeno smjernicama koje je usvojilo Upravno vijeće, te ne može odobriti operacije koje izlaze iz okvira usvojenih smjernica. Investicioni komitet izvještava Upravno vijeće o svom radu i performansama portfolija deviznih rezervi. 

Djelokrug i sastav Investicionog komiteta, kao i plate i naknade zaposenih u CBBiH, su u skladu sa relevanntim zakonima utvrđeni aktima CBBiH koji, kao što je slučaj i sa drugim centralnim bankama u svijetu, predstavljaju internu regulativu i ne objavljuje se. 

Bitno je napomenuti da, u skladu sa navedenom strukturom upravljanja deviznim rezervama, nijedan pojedinac ne može donijeti odluku izvan definisane strukture, te mimo ograničenja utvrđenih zakonskim i drugim propisima.

Monetarno zlato je tradicionalno sastavni dio deviznih rezervi gotovo svih centralnih banaka i smatra se najsigurnijom komponetnom deviznih rezervi. Pri tome se vrijednost monetarnog zlata u okviru deviznih rezervi utvrđuje u skladu sa relevantnom računovodstvenom regulativom, koja se u osnovi svodi na tekuću tržišnu cijenu. Istovremeno zlato je kao i drugi premeniti metali berzanska roba, te se njegova tržišna cijena mijenja u skladu sa brojnim faktorima, što posebno dolazi do izražaja u uslovima neizvjesnosti na tržištima i ekonomiji u cjelini.  

Prvu količinu zlata CBBiH je kupila od Savjeta ministara (zlato iz sukcesije bivše SFRJ koje je pripalo BiH) po cijeni od 917,15 USD po unci i od tada u kontinuitetu raspolaže određenom količinom zlata u strukturi deviznih rezervi. Na dan 28.1.2014. godine CBBiH raspolaže sa 96.000 unci zlata (3 tone), što čini oko 2,5% ukupnih deviznih rezervi, a njegova trenutna vrijednost je oko oko 120,5 miliona USD, odnosno oko 172,46 miliona KM.

Po osnovu upravljanja zlatom CB BiH je u periodu 2008-2013 godine realizovala dobitak u iznosu od oko 61 milion KM

Dobitak ili gubitak po osnovu transkacija sa monetarnim zlatom može biti ostvaren tek eventualnom prodajom, o čemu se u svakom konkretnom slučaju donosi odluka zasnovana na odgovarajućoj analizi. CBBiH nije realizovala gubitke po osnovu dosadašnjeg držanja monetarnog zlata u strukturi deviznih rezervi i nema namjeru prodavati zlato u aktuelnim uslovima.

Informacije u vezi sa upravljanjem monetarnim zlatom, kao i deviznim rezervama u cjelini koje su namijenjene javnosti sadržane su u redovnim izvještajima koji se prezentuju, usvajaju i javno objavljuju u skladu sa Zakonom o CBBiH. Kao i druge centralne banke širom svijeta, CBBiH ne objavljuje niti javno komentariše svoje investicione politike i odluke koje se odnose na upravljanje deviznim rezarvama. Te politike i odluke su zasnovane na odgovarajućim ograničenjima i smjernicama koje se utvrđuju zakonskim i drugim propisima, te na teorijskim postulatima i najboljim praksama koje primjenjuju centralne banke.

U CBBiH se kretanja na tržištu zlata redovno prate i potencijalni efekti prodaje ili dodatne kupovine se kontinuirano analiziraju, a eventualna odluka o prodaji ili kupovini je dio investicione politike i donosi se na najvišem nivou odlučivanja.

Cijena zlata je u posljednjih godinu dana zabilježila smanjenje. Međutim, prema dostupnim informacijama iz relevantnih izvora očekuje se da bi se trend kretanja cijene zlata u ovoj godini mogao promijeniti, jer se krajem godine očekuje rast potražnje za zlatom kao zaštita od inflacije i sigurno utočište. U skladu sa ovim, dostupni izvori navode da bi u dužem roku cijena zlata mogla rasti ka novim rekordnim vrijednostima.




Iako profit nije primaran za CBBiH, nego su to monetarna, cjenovna i finansijska stabilnost, u periodu 2004.-2012. godine CBBiH je ostvarila ukupnu dobit od 698,5 miliona KM, a od toga je u budžet Institucija BiH uplaćeno 362,9 miliona KM. Ovi iznosi mogu biti odgovarajući pokazatelj o tome kako se vodi računa o deviznim rezervama, te njihovom investiranju.

